
YOSHLARNI KASB-HUNARGA YOʻNALTIRISHDA MILLIY QADRIYAT VA 

AN’ANALARNING OʻRNI 
 

 

Ushbu maqolada yoshlarning kasb tanlashida va ta’lim-tarbiyasida milliy va umuminsoniy 

qadriyatlarning ahamiyati va xalq ogʻzaki ijodining janrlari xususida atroflicha fikrlar bayon qilingan. 

Kalit soʻzlar: san’at, iqtidor, mehnatsevarlik, duradgorlik, zargarlik. 

В данной статье подробно описывается значение национальных и обще человеческих 

ценностей в выборе профессии и воспитания молодежи и жанров фольклора. 

Ключевые слова: искусство, талант, трудолюбие, столярное дело, ювелирное дело. 
This article describes in detail the importance of national and universal values in choosing a 

profession and educating young people and genres of folklore 

Key words: art, talent, diligence, carpentry, jewelry. 

 

Kirish. Barkamol shaxsni tarbiyalash barcha davrlarda muhim ijtimoiy talablardan biri boʻlib kelgan, 

ammo bugungi sifat oʻzgarishlar roʻy berayotgan bir davrda bu masalaning dolzarbligi yanada kuchayib 

borish talab ortib bormoqda 

Oʻtish davrining eng asosiy xususiyatlaridan biri bu - jamiyatning ma’naviy jihatdan yanada yuqori 

pogʻonaga koʻtarilishidir. Chunki oʻtish davri birinchi galda jamiyatdan ma'naviy oʻsishni talab etadi. 

Ma'naviy oʻsish oʻz navbatida fan-texnika, madaniyat, san'at hamda iqtisodiy rivojlanishiga asos boʻlib 

xizmat qiladi. Shuning uchun ham bugungi kunda ma'naviy fazilatlarni tarbiyalash masalasi oʻta dolzarb 

masaladir. Hozirgi kunda yoshlarni barkamol inson, oʻz Vatanining ilgʻor kishisi sifatida tarbiyalash eng 

asosiy masalalardan biri hisoblanadi. Chunki aynan yoshlar davlatimizning kelajagidir. 

Asosiy qism.Oʻzbekistonning mustaqilligi tufayli ota-bobolarimizning axloq-odob haqidagi hikmatli 

hikoyalari, naql-rivoyatlari yoshlarning ma'naviy qadriyatlarini shakllantirishda muhim ahamiyat kasb 

etmoqda. 

Yoshlarni kasb-hunar tanlashga tayyorlashda har bir oʻgʻil-qiz shaxsidagi individual xususiyatlar 

majmuasini nazarda tutib, ularning ruhidagi tugʻma imkoniyatlar, hayot davomida tarkib topgan va 

mustahkamlanib xarakteriga aylanib qolgan ma'lum bir kasb-hunarga nisbatan boʻlgan layoqat, moyillik, 

iqtidor, iste'dod, qobiliyat, qiziqish va aql-zakovat ustunliklariga qarab kasb-hunar tanlashga yoʻnaltirish 

bugungi kunimizning xarakterli belgilaridir. Oʻquvchi yoshlarni kasb-hunarga yoʻnaltirishda ularning 

ma'naviy axloqiy qiyofasidagi insoniy fazilatlar bilan ta'limiy xarakterdagi xislatlar majmuasi oʻrtasidagi 

oʻzaro moslikning qay darajada tanlayotgan kasb-hunarga tayyorlashda fan oʻqituvchilari, sinf rahbarlari, 

ota-onalar va mahalla faollarining shaxsiy namunasi va hamkorlikda amalga oshiradigan tadbirlar kasbga 

tayyorlashning hozirgi kundagi dolzarb masalalaridan biridir. Maktab oʻquvchilarini kasb-hunarga boʻlgan 

intellektual va ma'naviy ehtiyojlarini mukammalroq qondirish maqsadida ishlab chiqarish korxonalariga, 

kasb-hunar haqida ma'lumot beruvchi oʻquv markazlariga ekskursiyalar uyushtirish, ilgʻor kasb-hunar 

vakillari bilan uchrashuv kechalari tashkil etish, oʻquvchilardagi kasb-hunarga oid tasavvur va 

tushunchalarini kengaytirishga alohida imkoniyat yoʻllarini ochadi. 

Tajribali pedagoglar har bir kasb-hunarning ijtimoiy mohiyatini yoshlar tomonidan qanday tushunib 

anglashlarini, ular kasb-hunar egasi sifatida kimlargadir kerakli odam sifatida, Vatan, el, yurt uchun fidoyi 

mehnat qilish ularning muqaddas burchlari ekanligini qalbdan his etuvchi hushyor murabbiy, barkamol 

pedagog sifatida faoliyat koʻrsatishi zarur. 

Pedagog oʻquvchilarni kasb-hunarga yoʻnaltirishda ilm-fan uchun chanqoq boʻlgan, yangiliklarga 

intilib yashaydigan, milliy gʻururi yuksak boʻlgan, kutilmaganda, favqulodda oʻzini namoyon eta biladigan 

qobiliyatli yoshlarni aniqlashda psixologik, pedagogik tadqiqotlarning ilmiy tavsiyalarini nazarda tutib, 

tadbirkorlik asosida yondoshadigan ijodkor, izlanuvchan, zukko, ziyrak, aql-zakovat egasi boʻlishi lozim. 

Qadimdan ota-bobolarimiz bola tarbiyasida mehnatga oʻrgatishga, kasb-hunarga qiziqtirishga alohida 

e'tibor berganlar. Farzandlarining layoqati, qobiliyatiga qarab tarbiyalaganlar. Shu oʻrinda har bir ota-ona 

oilada oʻz farzandlarining qaysi kasb egasi boʻlishlariga jiddiy e'tibor berishlari zarur. Chunki bolalar biror 

kasbga qiziqsin, uni egallashga harakat qilishsin. Inson kasb-kori uning husni deyishadi. Mehnatsevarlik 

xalqimizning asosiy xislatlaridan hisoblanadi. Mehnat tufayli farzandlarimiz mustaqil hayotga erkin inson 

boʻlib qadam qoʻyadilar. Har bir narsani oʻzlari hal qilishga oʻrganadilar. Bolada mehnatga munosabat 

dastavval oiladan boshlanadi. Tabiiyki bunda ota-ona oʻz farzandiga namuna boʻlmogʻi lozim. Oila 

a'zolarining mavqei, obroʻ-e'tibori, ularga nisbatan munosabat mehnat natijalari asosida boʻladi. Inson 

mehnati u egallagan kasb-hunar vositasida amalga oshiriladi. Har bir inson u yoki bu kasbni yoki bir necha 

kasb-hunarni egallashi mumkin, “Bir yigitga qirq hunar ham oz” degan maqolning mazmunida ham bir 

necha kasbni egallash hayotiy ehtiyoj ekanligiga ishora etiladi. Har bir kasbning, hunarning oʻziga xos 

mashaqqati va lazzati bor. Uning mashaqqatini matonat, tinimsiz izlanish, sabr-toqat bilan yengan insongina, 

uning lazzatidan bahra oladi. Mehnat tarbiyasi shaxsni har tomonlama rivojlantirishning ajralmas qismidir. 

Shuningdek, bolaning har tomonlama shakllanish vositasi, uning shaxs sifatida ulgʻayishi omili hamdir. 

Muntazam qilingan mehnat jarayonidagina bola oʻz aqlini, irodasini, hissiyotini, xarakterini rivojlantirishi, 

shaxs sifatida shakllanishi mumkin. 

Muhokamalar va natijalar. Mehnatga psixologik, axloqiy va amaliy tayyorlash jarayonida 

oʻquvchida mehnatsevarlik, intizomlilik, shijoatkorlik kabi axloqiy, irodaviy xususiyatlar tarbiyalanib boradi. 

Mehnat qilish jarayonida, sinfdan va maktabdan tashqari mehnat, oʻz-oʻziga xizmat qilish mehnati ijtimoiy 

foydali mehnat turida faol ishtirok etadilar va chiniqadilar. Kasbni nisbatan qiziqishni vujudga keltirish 

oʻqituvchining pedagogik faoliyati bilan bevosita bogʻliqdir. Mehnat ta'limini turmush bilan bogʻlash, 

uygʻunlashtirish, oʻquvchilarning individual tipologik, yosh davrlari xususiyatlari, qobiliyatlari va 

imkoniyatlarini hisobga olish ijobiy samara beradi. Chunki har bir kasb-hunar shaxsdan irodaviy zoʻr 

berishni, aqliy jiddiylikni, chidam va sabr-toqatni talab qiladi. Barcha qiyinchilik va sinovlarga bardosh bera 

oladigan yigit qizlargina mazkur tanlagan kasbga nisbatan yarogʻli deb topiladi. Mehnat ta'limi esa xuddi ana 

shuning amaliy tomonini oʻzida aks ettirish imkoniyatiga ega. 

Mehnatsevarlik - insonning butun hayoti va faoliyatida amalga oshadigan jarayondir. Halol mehnat - 

kishi hayotining mazmunini tashkil etadi. Halol mehnat bilan tirikchilik qilish va yashash inson hayotining 

eng oliy bezagidir. Shu bois donolar “Mehnat kishilik jamiyatining eng zarur yashash shartidir”, “Inson nima 

bilan faxrlansa yoki e'zozlansa hammasi mehnatning natijasidir”, “Mehnat umuminsoniy, milliy va ma'naviy 

qadriyatlar taraqqiyotining negizidir” deb bejiz aytmaganlar. 

Buyuk alloma Baxouddin Naqshbandning “Dil ba yoru dast ba kor” degan mashhur hikmati bugungi 

kunda ham oʻz ahamiyatini yoʻqotmagan. U kishining oʻzlari bunga amal qilib kelganlar. Baxouddin 

Naqshband talabalarni madrasaga qabul qilish paytida biron kasbi bormi deb soʻrar ekanlar. Hunarsiz odam 

oʻqishga qabul qilinmagan. Buning sababini Naqshband shunday izohlagan. “Agar kishi hunarli boʻlsa, u 

bilimini haqiqatga bagʻishlaydi, oʻz mehnati bilan kun kechiradi, bordiyu kasbi boʻlmasa, bilimini kun 

kechirishga sarflaydi, halol mehnatni unutadi”. Hazrati Baxouddin Naqshbandning bu ta'limoti XIV-XV 

asrda Markaziy Osiyo va Xurosonda keng tarqaldi. U har bir kishining dehqonchilik qilishi, savdo ishi bilan 

shugʻullanishi, naqqoshlik, quruvchilik kabi hunarlarni egallashi va uning halol mehnatini ulugʻladi. 

XV asrda yashagan Sharqning yetuk allomasi Jaloliddin Davoniy ham Bahouddin Naqshband 

ta'limotiga asoslangan holda ijod qildi. Davoniy insonning axloq-odobli boʻlishida mehnatning ahamiyatini 

yuksak baholaydi. Insonning har bir harakati har bir bosgan qadami mehnat tufayli ekanligini va uni amalga 

oshirishdan oldin puxta oʻylab koʻrishi, aql tarozisi bilan oʻlchash lozimligini ta'kidlaydi. Ayniqsa, 

birgalashib ishlashga alohida ahamiyat beriladi. “Inson bir oʻzi mehnat qilib, yashash uchun va har kuni 

zarur boʻladigan narsalarni qoʻlga kiritishi qiyin. Yakka holda hayot kechirish uchun u oʻzi ovqat pishirishi, 

kiyim-kechak tikishi, mehnat qurollari yasashi va shunga oʻxshash koʻp ishlarni bajarishi kerak boʻlar, bir 

necha kasb-hunarni egallashga majbur edi. Bu esa hammaga ham nasib boʻlavermaydi. “Odamlar birlashib, 

bir-birlariga yordamlashganda boshqalar toʻgʻrisida chinakam qaygʻuradi, oʻzaro yordam va aloqa 

oʻrnatilganda adolatning sinalgan yoʻllari paydo boʻladi, yashash vositalari tartibga tushadi, kishilarning 

ahvoli mustahkamlanadi va inson zoti saqlanadi”. 

Shu oʻrinda har bir ota-ona oilada oʻz farzandlarining qaysi kasb egasi boʻlishlariga jiddiy e'tibor 

berishlari zarur. Chunki bolalar biror kasbga qiziqsin, uni egallashga harakat qilishsin. Inson kasb-kori uning 

husni deyishadi. Dehqonchilik, bogʻdorchilik, tikuvchilik, naqqoshlik, ganch-oʻymakorlik, duradgorlik kabi 

kasblar bir necha asrlardan buyon xalqimiz mehnat faoliyatidan keng oʻrin olgan. Mehnatsevarlik 

xalqimizning asosiy xislatlaridan hisoblanadi. Mehnat tufayli farzandlarimiz mustaqil hayotga qadam 

qoʻyadilar, erkin inson boʻlib, har bir narsani oʻzlari hal qiladilar.Xalqimiz “Hunar-hunardan unar” deganda, 

odamning rizqi nasibasi hunardan, mehnatdan paydo boʻlishini nazarda tutgan. 

Bu hikmatlar yoshlarga ibratdir. Bizning ota-bobolarimiz azal-azaldan hunarmand, ijodkoru mirishkor 

boʻlishgan. Ularning hunarlari oradan necha yuz yillar oʻtsa-da hali-hanuz qadr-qimmatini yoʻqotmay, koʻrki 

tarovatini  namoyish  etib  turibdi.  Duradgorlik  deysizmi,  naqqoshlik  deysizmi,  zargarlik  deysizmi, 

bogʻbonligu sohibkorlik, ustachilik deysizmi - hammani lolu hayron qoldiradigan ezgu ishlar 

ajdodlarimizdan, bizlargacha yetib kelgan. 

Xulosa. Biz, shuningdek, kasb-hunar tanlashda ertak va dostonlarning urni xususida ham qisqacha 

toʻxtalib oʻtmoqchimiz. Ertak va dostonlar xalq ogʻzaki ijodidagi topishmoq, maqol, qoʻshiq kabi janrlarda 

jamlangan boʻlib, ular pedagogik gʻoyalarning mukammalroq, ta'sirchan boʻlishini ta'minlaydi. Ertak va 

dostonlar tarbiyalanuvchi tarbiyasining hamma tarkibiy qismlarini jumladan, aqliy va jismoniy kamolot, ilm 

va hunarga muhabbat, mehnatsevarlik, ma'naviy sifat hamda nafis didlarning tarkib topishiga doir koʻpdan- 

koʻp pedagogik masalalarni oʻz ichiga oladi. Bular jumlasiga “Zumrad va Qimmat”, “Yetti ogʻa-ini botirlar”, 

“Erali va Sherali”, “Saxiy va baxil” va boshqa shu kabi koʻplab ertaklarni, shuningdek “Alpomish”, 

“Chambil dostoni” kabi dostonlarni kiritishimiz mumkin. 

